ՀԱՂՈՐԴՈՒՄ
ԱՐՏԱՇԱՏ ՀԱՄԱՅՆՔԻ 2018 ԹՎԱԿԱՆԻ 7 ԱՄԻՍՆԵՐԻ /ԱՌ 01.08.2018 ԹՎԱԿԱՆ/   ԱՌԱՋԻՆ ԿԻՍԱՄՅԱԿԻ  ՍՈՑԻԱԼ ՏՆՏԵՍԱԿԱՆ ՎԻՃԱԿԻ                                                                               ԵՎ ՀԱՄԱՅՆՔԻ ՂԵԿԱՎԱՐԻ ԳՈՐԾՈՒՆԵՈՒԹՅԱՆ ՎԵՐԱԲԵՐՅԱԼ 

Ուղեցույց ունենալով Արտաշատ համայնքի զարգացման 2017-2021 թվականների հնգամյա ծրագիրը, համայնքի զարգացման 2018 թվականի աշխատանքային պլանը, Ղեկավարվելով ,,Տեղական ինքնակառավարման մասին,, Հայաստանի Հանրապետության օրենքով, իրավական այլ ակտերով 2018 թվականի 7 ամիսների /առ 1.08.2018թ./ ընթացքում Արտաշատ համայնքում իրականացվել են զգալի աշխատանքներ:
Մեր ամենօրյա ուշադրության կենտրոնում է եղել 2018 թվականի բյուջեի կատարման գործընթացը: 

Համայնքապետարանի աշխատակազմի հետևողական աշխատանքի արդյունքում` տարեկան կտրվածքով համայնքի 2018 թվականի բյուջեի եկամուտները կազմում են 746295,53 հազար դրամ: Համայնքի 2018 թվականի բյուջեի վարչական մասի եկամուտները կազմում  են 700845,3 հազար դրամ, հարկային եկամուտները` 148200,0 հազար դրամ, այդ թվում` հողի հարկը 23200,0 հազար դրամ, գույքահարկը 125000,0 հազար դրամ, տեղական տուրքերը 18445,0 հազար դրամ, պետական տուրքերը 16500,0 հազար դրամ, պաշտոնական դրամաշնորհները 322702,6 հազար դրամ, այլ եկամուտները 74960,0  հազար դրամ:

Համայնքի 2018 թվականի բյուջեի սեփական եկամուտները վարչական մասով կազմել են 372785,6 հազար դրամ` նախորդ տարվա 259268,7 հազար դրամի դիմաց: Աճը 2017 թվականի համեմատությամբ կազմել է 113516,9 հազար դրամ կամ 43,7 %:  

Բյուջեի ֆոնդային մասի եկամուտները կազմում են 45450,23 հազար դրամ /հաշվարկված տարեսկզբից ազատ մնացորդ/ ,այդ թվում` գույքի օտարումից մուտքերը 11000,0 հազար դրամ, հողի  օտարումից 22000,0:
       Համայնքի 2018 թվականի բյուջեի ծախսերը տարեկան կտրվածքով կազմում են 746295,53 հազար դրամ: Տեղական ինքնակառավարման ոլորտին ուղղվել է 122362,5 հազար դրամ, կրթության և գիտության ոլորտին` 261476,5 հազար դրամ, մշակույթի և սպորտի ոլորտին` 173105,6 հազար դրամ, բնակարանային կոմունալ տնտեսության ոլորտին` 79760,0 հազար դրամ:
0.08.2018 թ. դրությամբ համայնքի բյուջեի փաստացի եկումտները կազմել են 398646,4 հազ.դրամ կամ տարեկան պլանավորված եկամուտների` 746295.53-ի 53,4 %-ը:

2017 թվականի նույն ժամանակաշրջանում համայնքի բյուջեի փաստացի եկամուտները կազմել են 344576,96 հազ դրամ կամ տարեկան պլանավորված եկամուտների` 700959,24-ի 49,24 %-ը:

Աճը 2018 թվականին կազմել է 15,7% /54069,44 հազ.դրամ/:

01.08.2018թվականի սեփական եկամուտների գծով համայնքի բյուջեի փաստացի եկամուտները կազմել են 198097,02  հազ.դրամ, կամ տարեկան պլանավորված եկամուտների` 408785,6-ի դիմաց  48,5 %:

01.08.2017 թվականին սեփական եկաուտների գծով համայնքի բյուջեի փաստացի եկամուտները կազմել են 124444,2 հազ.դրամ կամ տարեկան պլանավորված եկամուտների` 284577,6-ի դիմաց 43,75:

Աճը 2018 թվականին սեփական եկամուտների գծով կազմել է 59,2 %/ 73652,82 հազ.դրամ/:

 Ինչպես նախորդ տարիներին, այնպես էլ 2018 թվականի 7 ամիսների ընթացքում նպատակաուղղված գործունեություն  է իրականացվել համայնքի ազգաբնակչության ապրելակերպը բարելավելու, պատշաճ սպասարկումներ և ծառայություններ իրականացնելու, նրանց առջև ծառացած խնդիրներին լուծում տալու ուղղությամբ:

Շարունակվել են համայնքի բազմաբնակարան բնակելի շենքերի առանձին հանգույցների, տանիքների, ջրամատակարարման և ջրահեռացման ներքին ցանցերի, մուտքերի դռների նորոգման, նորերի տեղադրման, աստիճանավանդակների և նրանց բազրիկների վերականգնման ու վերանորոգման իրականացման աշխատանքները:

Կիսամյակի ընթացքում վերանորոգվել է Շահումյան փողոցի 16 բազմաբնակարան բնակելի շենքի տանիքը, որը վնասվել էր 2018 թվականի մարտի 24-ի ուժգին քամուց: Հաշվետու ժամանակաշրջանում բազմաբնակարան բնակելի շենքերի սպասարկման նպատակով  բազմազան և բազմաբնույթ աշխատանքներ է կատարվել ,,Բարեկարգ Արտաշատ,, ՀՈԱԿ-ի կողմից: Անհրաժռեշտության դեպքում կարող եք  կատարված աշխատանքների ցանկի հետ ծանոթանալ ԲԿՏՏԱՍ բաժնում:

 Մասնակի վերանորոգում է իրականացվել  համայնքի փողոցների, բազմաբնակարան բնակելի շենքերի բակերի առկա լուսավորության համակարգում:

Համայնքապետարանի աշխատակազմի գործունեության կարևոր ուղղություններից մեկն էլ եղել է համայնքային նշանակության ճանապարհների և փողոցների, բազմաբնակարան բնակելի շենքերի բակերի բարեկարգման աշխատանքները: 

Նախկին կինոյի շենքի հարևանությամբ տնկվել են ծառեր` պուրակը բարեկարգելու նպատակով: Մաքրվել է Արտաշատ համայնքի քաղաքային լճի հատակը տիղմից, կատարվել է կուտակված մասսայի  տեղափոխման աշխատանքներ:

Հաշվետու ժամանակաշրջանում տրվել է 40 շինարարության թույլտվություններ, 50 ճարտարապետա-նախագծային առաջադրանքներ, քանդման 2 թույլտվություն: Տրվել է շինարարական ավարտական 11 ակտ: Հետևողական աշխատանքներ են տարվել տեղական տուրքերի և վճարների գանձման ուղղությամբ: Առաջին կիսամյակի ընթացքում գանձվել է 13268 հազար դրամ տեղական տուրք, որը կազմում է տարեկան պլանի 116,4 %-ը, 3425,02 դրամ մուտքագրվել է գովազդների համար վճարումներից, որը կազմում է տարեկան պլանի շուրջ 52,7 %-ը:

Համայնքապետարանի աշխատակազմի աշխատանքի ուղղություններից մեկն է եղել հոգատարությունը բազմազավակ, սոցիալապես անապահով, զոհված ազատամարտիկների ընտանիքների, հաշմանդամների, ծնողազուրկ երեխաների և պատերազմի մասնակիցների նկատմամբ:

  Սոցիալապես անապահով ընտանիքների թվով 10 երեխաների տրվել են ամառային ճամբարների անվճար ուղեգրեր:

Համայնքի սոցիալապես անապահով 82 քաղաքացիների համայնքի բյուջեից տրամադրվել է 1420000 դրամ ընդհանուր գումարով անհատույց դրամական միջոց, իսկ 4 ընտանիքների`   սգո պարագաներ` 200000 դրամ գումարի չափով: 

Թվով 10 սոցիալապես անապահով քաղաքացիների տրամադրվել են միջնորդագրեր` պետ պատվերի շրջանակներում բուժօգնություն ստանալու նպատակով, թվով 36 սոց. անապահով ընտանիքների հատկացվել է վառելափայտ, մեկ` 1-ին խմբի հաշմանդամի հատկացվել է սայլակ:

Համագործակցել ենք Արմավիրի զարգացման կենտրոնի հետ, որի արդյունքում թվով 35 հաշմանդամություն ունեցող 40 սոցիալապես անապահով, առողջական խնդիրներ ունեցող քաղաքացիներ ավարտեցին անվճար դասընթացները / վարսահարդրաում, դիմահարդարում, համակարգչային օպերատորական գործ և անգլերեն լեզու/ և ստացան վկայականներ:

Կարիտաս բարեգործական կազմակերպության հետ համագործակցության արդյունքում Արտաշատ քաղաքի բազմազավակ, մանկուց հաշմանդամ երեխա  ունեցող ընտանիքի համար կկառուցվի բնակարան, որի աշխատանքները հետաձգվել են ավագանու նիստ չկայանալու պատճառով:

Համագործակցել ենք Կարմիր Խաչ բարեգործական կազմակերպության հետ, որի արդյունքում թվով 40 խիստ կարիքավոր ընտանիքներին հատկացվել է օգնություն սնունդ տրամադրելու կարգով: Մշտական  ուշադրության կենտրոնում են եղել մանկա-պատանեկան կրթադաստիարակչական աշխատանքները:

Մանկապարտեզներում կրթադաստիարակչական աշխատանքները բարելավման նպատակով ՀՀ կրթության և գիտության նախարարության ,,Կրթության ազգային իմնստիտուտ,, ՓԲԸ հայտ է ներկայացվել մանկապարտեզների տնօրենների,  մեթոդիստ-մանկավարժների, սոց.Մանկավարժների, դաստիարակների և երաժշտական ղեկավարների վերապատրաստման դասընթացներին մասնակցելու համար, որի արդյունքում մանկապարտեզների բոլոր 9 երաժշտական ղեկավարներն անցել են դասընթացն ու ստացել վկայականներ:

Համայնքում կազմակերպվել և անցկացվել է ,,Լավագույն մարզական նախադպրոցական  հաստատություն,, մրցույթը, որտեղ քաղաքի թիվ 4 և 6 մանկապարտեզները զբաղեցրեցին 2-րդ և 3-րդ տեղերը:

Հունվարի 28-ին կազմակերպվել է միջոցառում, նվիրված Հայոց բանակի օրվան: Ապրիլի 24—ին կազմակերպվել է միջոցառում, նվիրված եղեռնի զոհերի հիշատակին: Մայիսի 9-ին կազմակերպվել է միջոցառում, նվիրված Հաղթանակի օրվան, մայիսի 28-ին` Հայաստանի առաջին Հանրապետության տոնին:

Հունիսի 1-ին կազմակերպվել է միջոցառում, նվիրված երեխաների իրավունքների պաշտպանության միջազգային օրվան:

Մարզադպրոցում կազմակերպվել և անցկացվել են մի շարք մրցումներ, հուշամրցաշարեր:

Քաղաքային գրադարանում կազմակերպվել է մեծ միջացառում, նվիրված Հ.Թումանյանի 149-ամյակին:

Հունիս ամսին երաժշտական դպրոցում կազմակերպվել է հաշվետու համերգ, իսկ գեղարվեստի դպրոցում` հաշվետու ցուցահանդես:

Հուլիս ամսին ,,Արտաշատ քաղաքի մանկապատանեկան համալիր մարզադպրոց,, ՀՈԱԿ-ի ,,Արտաշատ 03,, ֆուտբոլային թիմը մասնակցել է Հայաստանի ֆուտբոլի մանկապատանեկան առաջնությանը, հաղթող է ճանաչվել ,,Բ,, խմբում և ստացել ,,Ա,, խմբի առաջնությանը մասնակցելու իրավունք:

Արտաշատի մարզադպրոցի ըմբիշներ Վազգեն Թևանյանը, Գեղամ Գալստյանը և Արման Անդրեասյանը մասնակցել են Իտալիայի մայրաքաղաք Հռոմում անցկացված ազատ ոճի  ըմբշամարտի 2018 թվականի Եվրոպայի երիտասարդական առաջնությանը և տարել փայլուն հաղթանակներ: Արտաշատի համայնքապետարանում կազմակերպվել է ընդունելություն և հաղթողներին տրամադրվել են դրամական պարգևներ:

Աշխատանքային գործունեության ընթացքում համայնքապետարանի աշխատակազմի ուշադրության կենտրոնում մշտապես գտնվել է մեր համայնքի բնակիչը:

Հաշվետու ժամանակաշրջանում մուտքագրվել է համայնքի ղեկավարին հասցեագրված 1968 փաստաթուղթ, որից 1028-ը ազգաբնակչության կողմից ներկայացված դիմումներն են, իսկ 940-ը տարբեր կազմակերպությունների կողմից ուղարկված գրությունները: 
Մուտքագրված բոլոր փաստաթղթերին սահմանված կարգով և ժամկետներում տրվել են համապատասխան ընթացք:

Հաշվետու ժամանակաշրջանում կայացել է համայնքի ավագանու 2 նիստ, ընդունվել է 27 որոշում, որից 5-ը նորմատիվ:

 Նույն ժամանակահատվածում ընդունվել է համայնքի ղեկավարի 414 որոշում, արձակվել 119 կարգադրություն: 

Ընդունված իրավական ակտերի համաձայն աուդիտորական ուսումնասիրություններ են կատարվել ,,Արտաշատ քաղաքի գեղարվեստի դպրոց,, և ,,Արտաշատ քաղաքի Ռազմիկ Գոլեցյանի անվան ըմբշամարտի օլիմպիական հերթափոխի մանկապատանեկան մարզադպրոց,, համայնքային ոչ առևտրային կազմակերպությունում:
Հաշվետու ժամանակաշրջանում համայնքապետարանի աշխատակազմում իրականացվել են թվով 39 միավոր գնման  գործընթացի կազմակերպում և ապահովում:

Համայնքի տարածքում գործող տնտեսությունների և մասնավոր տնատիրույթյունների հետ վերակնքվել է ավելի քան 5500 աղբահանության ծառայությունների վճարովի մատուցման մասին պայմանագրեր:

Համայնքի անբարեխիղճ հարկատուների նկատմամբ ընդունվել են գույքահարկի և հողի հարկի գումարների գանձման պահանջ ներկայացնելու մասին 43 որոշումներ` 21816,0  հազար դրամ գանձման ենթակա գումարով: Գանձվել է` 3713,0 հազար դրամ: 

Օրենսդրությամբ համայնքներին վերապահված լիազորությունների սահմաններում մեր կողմից իրականացվել են նաև այլ աշխատանքներ:

